
l AVVIZI \

1. II-lagghat li jmiss se jsiru kif gej:
[I-Hadd 1 u 15 ta’ Lulju 2012 fis-6.30p.m.
[I-Hadd 5 u 19 ta’ Awwissu 2012 fis-6.30p.m.
[I-Hadd 2 ta’ Settembru 2012 fis-6.00pm
[I-Hadd 16 ta’ Settembru 2012 fil-5.30p.m.
[I-Hadd 7 u 21 ta’ Ottubru 2012 fil-5.00p.m.

2 Dawk li qalghu xi grazzja huma mhegga li jiktbulna l-grazzja u jaghtuna
kemm jistghu dettalji dwarha. Tinsewx tiktbu isimkom, l-indirizz u n-
numru tat-telefown. Grazzji minghajr isem shih, indirizz u numru
tat-telefown ma jigux ikkunsidrati. Jekk ma tkunux tridu li jidher
isimkom fuq il-fuljett dan ma jigix ippubblikat. Huwa mportanti li, kemm
jista’ jkun, ittuna ¢-Certifikat tat-tabib fejn jiccertifika 1-fejqgan taghkom.

3. Inheggu lill-qarrejja biex jimlew il-formola ta’ shubija fil-Moviment Ma-
donna tal-Konsagrazzjoni. Dawn il-formoli jistghu jittiehdu mill-Girgenti
stess jew billi tiktbu lis-Segretarja, Dr. Sylvana Spiteri, 6, Sqaq Nru. 2, Triq
il-Kbira, Siggiewi, SGW 1320.

4. Min hu nteressat li jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz.
Ghandna wkoll id-DVD “Ix-Xejn Ahjar Minni” dwar il-hajja ta’ Guza u 1-
messagg tal-Girgenti u DVD iehor “Nitolbu ma’ Marija” 1i jinkludi r-ruzarji
b’lehen Guza Mifsud. Dawn il-kotba u DVDs jistghu jinkisbu jew mill-Girgenti
jew billi tiktbu lis-Segretarja fl-indirizz fuq imsemmi.

5. Wiehed jista’ jakkwista wkoll santi bit-talba ta’ intercessjoni ta’ Guza Mifsud
(bil-Malti u bl-Ingliz) kif ukoll domni, keychains, DVDs u kuruni bix-xbieha
tal-Madonna tal-Konsagrazzjoni. Dawn jinkisbu biss mill-Girgenti jew inkella
minghand xi membru tal-Kumitat.

6. L-indirizz tal-website tal-Moviment Madonna tal-Konsagrazzjoni huwa dan
li gej: www.ourladyofconsecration.org.

7. Facebook: Madonna tal Konsagrazzjoni u YouTube: Guza Mifsud

GHADDEW: SITTA U GHOXRIN SENA

Lanqas naf kif ghaddew dawn is-sitta u ghoxrin sena. Bhalissa ged ingib
quddiem ghajnejja l-istatwa ghadha d-dar ta’ Guza, imbaghad fil-5 ta’ Mejju
1986 filghaxija titghabba fuq karozza fejn titwassal sa’ hdejn it-Troll. Minn
hemm il quddiem tintrefa’ fuq l-ispallejn minn uhud mill-hafna devoti li kienu
prezenti. I1-Mulej biss jaf il-gid spiritwali li sar minn dakinhar sallum!
II-Hadd 6 ta’ Mejju 2012 fakkarna dan l-anniversarju. Ghal darba ohra
ergajna tlajna din it-triq dejqa u mserpa nirre¢itaw ir-ruzarju u nitolbu mhux
biss ghalina prezenti imma ghal dawk kollha li matul iz-zmien talbuna biex

nitolbu ghalihom u ghall-proxxmu kollu.

Mal-wasla tad-devoti quddiem l-istatwa tal-Madonna tkanta 1-Innu lill-
Madonna, nqrat it-talba tal-Konsagrazzjoni, saret il-vizita’ lill-Madonna
u ¢-Cerimonja tal-qanpiena li biha naghmlu riparazzjoni ghad-dagha.
Imbaghad ghal ftit minuti rega’ dewa ma’ l-inhawi lehen il-mahbuba
Guza taghna.

Aktar tard Fr. Eusebio Debono, Terezjan, wassal dan il-messagg:

“II-mibki Papa Pawlu VI lilna l-insara hallielna dokument prezzjuz dwar
il-Madonna, il-famuz dokument Marialis Cultus, id-devozzjoni Marjana,
u f'dan id-dokument il-Papa jinsisti li l-isbah devozzjoni lejn din l-omm
taghna Marija Santissima, illi Gesu Kristu hallihielna proprju meta kien
qed ibati, hija fl-imitazzjoni tal-virtujiet taghha.

[I-Madonna kellha virtujiet kbar: tas-safa, tas-silenzju, ta’ I-imhabba lejn
il-proxxmu u aktar u aktar l-imhabba lejn Alla. U jiena xtaqt impoggielkom
quddiem ghajnejkom ftit passi mis-Sagra Skrittura fejn il-Madonna uriet
imhabba u ubbidjenza lejn Alla. Ubbidjenza biex nghid hekk ghamja. Alla
kien ghazilha biex tkun omm Ibnu ghax kienet l-aktar persuna adattata
ghal dan ix-xoghol, ghal din il-missjoni.

Bhal kull tfajla Lhudija kull nhar ta’ Sibt kienet tmur tisma’ 1-kelma ta’
Alla u ghalhekk kienet taf li Gesu kellu jitwieled minn tfajla Lhudija. Meta
deherilha l-anglu ma hadithiex bi kbira, li haditha bi kbira ghax ma kinitx
mizzewga u ghalhekk lill-anglu qaltlu, “kif ikun dan la ma narafx ragel?”
L-anglu mill-ewwel serhilha rasha u qalilha, “Tibzax Marija, dak illi ser
isir fik huwa opra ta’ l-Ispirtu s-Santu.” Ma stagsitux izjed lill-anglu haga
jew ohra, imma meta serhilha rasha li din hija opra ta’ 1-Ispirtu s-Santu,
baxxiet rasha u qalet dawk il-famuzi kliem, “Hawn hi 1-qaddejja ta’ Alla,
ikun minni skond kelmtek.”

U fil-hajja kollha taghha ir-rieda taghha kienet f’sintonija mar-rieda
t'Alla. Meta gharfilha l-anglu illi I-kugina taghha li ma kienx jista’ ikollha
tfal, u issa kien is-sitt xahar tat-tqala taghha, hasset illi l-imhabba lejn il-
kugina taghha tirbah it-tbatija taghha. Ghalhekk telget fuq xi dahar ta’
hmar biex tmur tghin lil kugina taghha. Hasset li dik hija ir-rieda t'Alla
fil-hajja taghha. Insemmu wkoll meta twieled Gesu Kristu, i¢-censiment
li kien hemm, kellha titla Betlem, u fejn welditu lil Gesu? Go ghar qalb
l-annimali. Dik kienet ir-rieda t’Alla u ac¢cettatha u ac¢cettatha b’imhabba.
Anka meta twieled Gesti, gihom l-ordni mill-anglu biex imorru l-Egittu.
Kien hemm mixja twila hafna, minn Betlem sa’ 1-Egittu, imma 1-Madonna
obdiet flimkien ma’ Guzeppi u telqet lejn 1-Egittu biex Erodi ma jkollux is-
sodisfazzjon li jegred lil Bambin Gesui. Gietha l-ordni l-ohra biex imbaghad

mill-Egittu terga tmur proprju lejn Nazaret.

Hemm hafna mumenti ohra huti illi -Madonna wetget din ir-rieda
t'Alla fil-hajja taghha, ma kienux mumenti sbieh specjalment meta ntilfilha
t-tifel, specjalment meta gie biex imut zewgha San Guzepp, spec¢jalment
meta kienet taht il-Kalvarju tara lil binha insultat u gqed imut, hemmhekk
accettat kompletament ir-rieda t'Alla.

U jiena nahseb huti llejla tajjeb li nitilqu b'riflessjoni zghira: jiena kif
jiena fir-rieda t'Alla? Noqghod ghar-rieda t’Alla? Ahna kuljum nghidu fir-
ruzarju, “ikun li trid int.” Imma veru meta tidher it-tbatija ikun li jrid Alla,
jew li rrid jien? Meta tidher xi marda, meta tidher xi tbatija fil-familja, meta
tidher forsi xi persekuzzjoni, xi nghidu? I-Mulej gieghed maghna. Guza
fid-diskors li smajna issa urietna l-fiducja kbira, ghamja li ghandha f'Alla
-Missier u naturalment anka fil-Madonna li kemme-il darba kelmitha u
tatha l-messaggi tas-sema. Jalla l-lejla ahna wkoll, huti, devoti ta’ din il-
Madonna tal-Konsagrazzjoni, inhallu r-rieda t'Alla tmexxi l-hajja taghna.
[I-bniedem meta jmexxi lilu nnifsu ma’ jkunx kuntent, hafna drabi jizbalja,
imma min ihalli lil Alla jmexxih, jista’ jibqa’ ¢ertli dak li Alla jipprovdilu fil-
hajja hu l-ahjar ghal hajja tieghu. Hafna drabi ahna nsagsu, imma ghaliex
lili? Imma ghaliex nitlob kemm nitlob gisu lili Alla ma jismaghniex? Ma
hu veru xejn, Alla jisimghek, imma kultant Alla jhares jaghtik dak li titolbu
ghax kieku tghidlu, “ieqaf taghtinix izjed.” Inhallu lil Alla jmexxina huti,
bhalma Guza fil-hajja taghha halliet lill-Madonna tmexxiha u lil Gesu
Kristu u lil San Guzepp.

Dan huwa l-messagg huti li 1-Knisja trid taghtina f'gurnata bhal din,
iddedikata lill-Madonna, illi nhallu bhalma halliet il-Madonna lil Alla
-Missier imexxiha hu, u waslet fejn waslet. Hekk ahna wkoll fil-hajja
taghna, ma nissuppervjawx, ma nxammrux imnehhirna, imma nhallu lil
Alla imexxina huwa fit-triq li jrid Hu, ghal fejn irid Hu. Ikun imfahhar Gesu
Kristu.”

Wara dan il-messagg intqalu t-talba ta’ San Guzepp u San Mikiel u
it-talba ta’ Gesu jbati. Wara l-barka minn Patri Debono il-laggha spiccat
bl-innu “Fil-Hlewwa ta’ Mejju”.

Kienet laggha sabiha li zgur halliet hafna frott spiritwali, laggha denja
ghal Ommna Marija Santissima.

IT-3 TA’ GUNJU 2012

Laqgha ohra mportanti kienet 1-Adorazzjoni Ewkaristika li saret fl-ewwel
Hadd ta’ Gunju. F'din il-laggha li wkoll kienet immexxija minn Fr. Eusebio

Debono, huwa wassal dan il-messagg:

“Naghtu gieh u glorja lil Gesu Kristu illi jrid jibqa’ fostna permezz ta’
l-Ewkaristija. Fl-Evangelju ta’ San Luqa nsibu fatt sabih hafna fejn id-
dixxipli ta’ Gesti, meta stennew li Gesu jqum mill-mewt u ma qamx, id-
decidew li jitilqu lejn pajjizhom Emmaws. Kellhom distanza ta’ seba’ mili.
Fit-triq bdew igergru, qalbhom kienet imhabbta, maqtugha, hafna dubbiji:
ghaliex ma qamx? Ma qalilniex li se jqum? Ma qalilniex li fit-tielet jum
ser iqum, ghaliex ma qamx?

U hemm meta jghidilna l-vangelu li Gesu dahal f'nofshom u stagsihom,
“X’gara?” Inhasdu, “Int l-uniku wiehed f'Gerusalem li ma tafx x’gara?”
U qalulu l-istorja kollha, u Gesu b’pacenzja kbira qabad jispjegalhom
il-missjoni ta’ Gest, beda minn Mose u l-profeti. U waqt li kien ged jis-
pjegalhom l-antik testment kollu waslu gewwa Emmaws. Gesu ghamel
ta’ bir-ruhu li kien sejjer post iehor. U dawn id-dixxipli wara dik il-mixja
kollha, githom hasra minn dan il-bniedem li ma kienux jafu li hu Gesi
u qaluly, “Ibga’ maghna, ejja hu bi¢ca hobz maghna,” u Gesu dahal
maghhom fid-dar. Jghidilna l-evangelista li kif qabad il-hobz u qasmu,
ghajnejhom u mohhhom infethulhom u indunaw li dak li kien maghhom
kien Gesu Kristu...

Imma ejja nigu ghalina. Dawn lil Gesu galulu, “Ibga’ maghna.” Ibga’
maghna ghaliex? Il ghaliex fit-triq tant beda jitkellem car bil-kelma t’Allq,
tant urihom kemm il-progett ta’ Alla kien perfett, hadu pjacir, tant li huma
qalu, “ma kinitx qalbna mhegga waqt li kien qged ifissrilna l-iskrittura?”

Nistagsikom huti, ahna u dawn it-tnejn ta’ Emmaws l-istess? Kemm-
il darba fil-hajja taghna, minhabba raguni jew ohra idubbitajna mill-
imhabba t'Alla? Kemm il-darba forsi anka gergirna ghas-sitwazzjonijiet li
nkunu fihom, forsi ta’ mard, forsi ta’ problemi, forsi ta’ nkwiet u nahsbu
li Alla ma jaf xejn? U dawn iz-zewq dixxipli kif bdew igergru bejniethom
u kienu mdejgin dahal Gesu Kristu f'nofshom u l-hajja taghhom inbidlet
minn lejl ghal nhar.

J'alla huti llejla f'din l-okkazzjoni li ged jipprezentalna 1-Mulej, li gie
fostna hawnhekk bid-divinita Tieghu kollha, il-barka Tieghu tinzel fil-hajja
taghna u tghinna fid-dubbji taghna. Forsi niddubitaw li Alla ma ghadux
maghna, li Alla ma jafx x’'qed jigrilna, ma naghmlux huti bhal xi whud li
jahsbu li Alla taghna gieghed hemm fuq u ma jaghtix kasna. Xejn minn
dan. Alla taghna huwa maghna, huwa maghna erbgha u ghoxrin siegha.
Kieku Alla jieqaf milli jzomm idejh fugna kieku ahna mmutu, ahna nghixu
ghax ghandna l-Ewkaristija. Filfatt fl-evangelju ta’ San Gwann insibu, “min

jiekol gismi u jixrob demmi ghandu l-hajja ta’ dejjem.”

X’inhi l-hajja ta’ dejjem huti? San Gwann jispjegha aktar il-quddiem
f'dan l-evangelju, li I-hajja ta’ dejjem hija li tgawdi lil Alla. Ahna ghalhekk
gejna mahluqgin, ahna ma ahniex eterni hawnhekk, ahna kif jghid San
Pawl, ahna pellegrini u l-pelegrinagg taghna irid iwassalna biex nikkon-
vertu halli naghrfu verament din l-imhabba ta’ Alla 1-Missier, halli naghrfu
verament din l-opra tas-salvazzjoni li wettaq Gesu Kristu u halli naghrfu
l-qawwa ta’ I-Ispirtu s-Santu li jghaqqadna flimkien. Ahna ma ghandniex
Alla li qieghed wahdu hemm fuq, ahna ghandna Alla li huwa familja:
hemm il-Missier, hemm l-Iben u hemm l-Ispirtu s-Santu.

Alla ghaliex jinteressah minna? Ghax kif nagraw fil-Genesi huwa qal,
“ejjew noholqu l-bniedem xbiha taghna.” Ara kemm ahna prezzjuzi. Alla
halagna xbieha tieghu. Nistghu inkunu ahjar? Ghalhekk ahna ulied
adottivi ta’ Alla, hadd ma jista’ jaghmlilna xejn la darba jkollna lil Gesu
Kristu maghna.

Smajna anka d-diskors ta’ Guza dwar l-Ewkaristija, kemm kienet qawwija
mhux biss id-devozzjoni li kellha lejn l-Ewkaristija imma anka li tircevih
fis-sider taghha. Dan ghaliex 1-Ewkaristija huti, kuntrarju ta’ l-ikel mater-
jali li nieklu, meta nir¢evuha tbiddilna hi u mhux inbiddluha ahna. L-ikel
naturali inbiddluh ahna fid-demm taghna, 1-Ewkaristija le. Fl-Ewkaristija
Gesui Kristu jbiddilna fih. Fejn ser insibu mhabba akbar minn din.

Ghalhekk illejla dan nitolbuh lill-Mulej, bhalma talbuh id-dixxipli ta’
Emmaws, “Ibqa’ maghna Mulej.” Hu stess qalilna, “minghajri ma taghmlu
xejn.” U veru ma naghmlu xejn, ghax ahna ghandna tliet ghedewwa
kbar: hemm id-dinja, hemm il-gisem taghna u hemm ix-xitan. Dawn
it-tlieta kontinwament geghdin jattakkawna biex ibeghduna minn Alla:,
il-gisem bil-mod tieghu, id-dinja bil-mixja taghha u x-xitan jaf kif ghandu
jattakkana fil-mard taghna, fis-salib taghna. Huwa jghidilna, “Alla ghax
tak din il-marda? Ghax tak dan l-ugigh? Ghaliex?” Hekku, jdahhallek din
iz-zerriegha ta’ dubju u inti temmnu.

Ejjew huti li ma nhallux lil dawn it-tliet ghedewwa ikissrulna 1-fidi
taghna f'Gesu Kristu. Mhux ta’ b’xejn li 1-Papa prezenti f'Ottubru li gej se
jniedi s-sena tal-fidi ghax in-nisrani jekk tnehhilu 1-fidi ma jibqalu xejn. U
jiena nghid li n-nisrani li ma jir¢evix lil Gesu Kristu almenu, almenu darba
f'gimgha jkun qged jirriskja 1-hajja tieghu nisranija. Il-bruda ggiblek dik il-
haga li inti titbieghed u tibga’ tiddubita, “imma veru Alla jghinni? Imma
veru Alla gieghed mieghi? Imma Alla veru jhobbni?” Kuragg huti.”

L-ASSEMBLEA GENERALI

Fil-laggha tas-16 ta’ Settembru 2012, fil-Girgenti ser issir 1-Assemblea
Generali biex tahtar Kumitat gdid ghas-snin 2012 - 2015.

Ghaldagstant, dawk li jhossu li jistghu b’dedikazzjoni jahdmu bhala mem-
bri tal-Kumitat, ghall-gid tal-Moviment tal-Madonna tal-Konsagrazzjoni,
ghandhom jipprezentaw ruhhom bhala kandidati. Dawk interessati
ghandhom jikkuntattjaw lis-Segretarja jew lil xi membru iehor tal-Kumitat
sabiex jimlew il-formoli necessarji li ssussegwentament jigu approvati mill-
Kumitat skond l-Istatut. Dawn l-applikazzjonijiet ghandhom jaslu ghand
il-Kumitat mhux aktar tard mill-31 ta” Awwissu 2012.

L-ANNIVERSARJU MILL-MEWT TA’ GUZA MIFSUD

Fl-okazzjoni tas-sittax-il anniversarju mill-mewt ta’ Guza Mifsud, ser tigi
celebrata quddiesa ghar-ruhha fil-Knisja Arcipretali tas-Siggiewi it-Tnejn
29 ta’ Ottubru 2012 fis-6.30p.m. Nappella sabiex nattendu bi hgarna.

APPELL GHALL-INFORMAZZJONI

Matul is-snin mhux l-ewwel darba li ltqajt ma’ persuni li rrakkontawli
grazzji jew esperjenzi li kellhom mal-mahbuba fundatric¢i taghna Guza
Mifsud. Jiena dejjem heggigthom sabiex dak li kienu ged jghiduli bil-fomm
inizzluh bil-kitba u jiffirmawh. Dan izda mhux dejjem sar.

Nerga’' nappella lil dawk li ghandhom xi esperjenza x'jirrakkuntaw
sabiex ma jibqghux lura. Huwa mportanti li nigbru kemm nistghu materjal
sabiex nagharfu l-kwalitajiet sbieh li 1-Mulej zejjen lil Guza bihom.

Min ma jafx jikteb jew ghandu xi diffikulta ohra, huwa mheggeg
jaghmel kuntatt mieghi jew ma’ xi membru iehor tal-kumitat. Wiehed jista’
jikkuntattjani permezz ta’ l-email: sylvana.spiteri@europe.com jew jibghat
nota fl-indirizz: 6, Sqaq 2, Triq il-Kbira, s-Siggiewi. Jiena mbaghad naghmel
kuntatt ma’ dawn il-persuni u naghtihom l-ghajnuna li jkollhom bzonn.

Jista’ jkun hemm ohrajn li ghandhom tapes bid-diskorsi ta’ Guza
li ahna ma ghandniex bhalhom. Qed nghid ghat-tapes tal-laqgha
ta’ talb fil-Girgenti tat-8 ta’ Frar 1987 u tapes b’'messaggi li kienet
tirrekkordja d-dar taghha. Napprezza jekk hawn min ghandu
dawn it-tapes jghidilna sabiex ahna nivverifikaw ghandniex diga
bhalhom u jekk le naghmlu kopja taghhom.

Sylvana Spiteri LL.D

GRAZZJI MAQLUGHA

N.N. minn Birkirkara kiteb dan ir-rapport: “Snin ilu fin-negozju tieghi
kont sibt ruhi f'sitwazzjoni difficli sabiex niehu decizjoni krucjali li setghet
taffettwa hafna l-futur kemm tieghi u tal-familja tieghi kif ukoll ta’ I-
impjegati li kelli. Tkellimt ma’ hija 1-Patri li weghedni li kien ser jitlob
lis-sorijiet tal-klawsura sabiex jitolbu ghalija. Fuq inizzjattiva tieghu, mar
ghand Guza Mifsud tal-Girgenti li kellu konoxxenza taghha u kellimha
fuq din il-bizgha li kelli biex niehu decizjoni necessarja.

Ghaddew xi granet u hija 1-Patri ¢empilli. Qalli li Guza galtlu li kienet
talbet ghalija u qaltlu biex jghidli biex ma nibzax niehu d-decizjoni li kelli
niehu ghaliex kollox kien sejjer imur sewwa ghaliex il-Madonna kienet
mieghi.

Issa li ghaddew is-snin u kollox mexa hafna tajjeb, nifhem illi bil-ghajnuna
ta’ Guza Mifsud, li jidher li kienet imnebbha mill-Vergni Ommna Marija, il-
parir li tatni gheni biex inwarrab kull bizgha u nimxi fuq il-parir taghha.”

F. A. minn Birzebbugia tirringrazzja lil Alla ghall-grazzji li qalghet bl-
intercessjoni tal-Madonna tal-Konsagrazzjoni u ta’ Guza Mifsud. Tghid li
t-tifel tat-tifel taghha kien mugugh hafna. Poggiet is-santa fuq ir-ritratt
tieghu u meta ¢cemplitlu qalilha, “Nanna, jaqaw tlabt ghalija ghax f'daqqa
wahda l-ugigh marli kollu!”

f
TALBA )

Sinjur Alla ta’ 1-Ezerciti ixhet il-harsa tieghek fuqi, twarrabx idejk minni u
zommni dejjem marbut/a mal-volonta’ mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni u
1-grazzji li inti tajt lil Guza Mifsud, nitolbok sabiex bl-intercessjoni taghha u
ta’ Ommi Marija Santissima, taglaghli din il-grazzja li tant nixtieq. Amen.
kGlorja lill-Missier... )

DIKJARAZZJONI: 11-Bord Editorjali ta’ dan il-fuljett jiddikjara
li, bl-ebda mod, ma jrid jghaddi gudizzju fuq dak li hu

soprannaturali fil-fatti msemmija hawnhekk. Dan il-gudizzju
jistennieh mill-Awtorita tal-Knisja.

